
Ватан жондан яралганму,
Жон ила танга интилур.
Дунё Бобурга интилур,
Бобур Ватанга интилур.

Карвонлари кўп дунё,
Қароқчилар тўп дунё.
Китоб ортган карвоннинг
Қўнғироғин ўп дунё.

Дема «Бобур зору, муҳтож,
Лаъли – Яманга интилур.
Дунё Бобурга интилур
Бобур Ватанга интилур.

Булбулга не жафо ортиқ,
Чамансизлик, чамансизлик.
Одамга ўлимдан ортиқ,
Ватансизлик, ватансизлик.

Илдизи она тупроқда,
То тирик анга интилур,
Дунё Бобурга интилур,
Бобур Ватанга интилур.

Бошга олтин тож ортиқча,
Кўзда ёшлар чашма-чашма.
Қаердасан Амударё,
Бобур ташна, Бобур ташна.

Юз оҳ ила оҳ фарёди,
Тунлар тобонга интилур.
Дунё Бобурга интилур,
Бобур Ватанга интилур.

Узумингдан бир дона еб,
Қовунингни битта ҳидлаб,
Бобур ўтди, туз, оҳ, дея,
Бобур ўтди, йиғлаб-йиғлаб.

Бир жонига неча қасдлар,
Оғулар анга интилур.
Дунё Бобурга интилур,
Бобур Ватанга интилур.

Тахт ортида ажал пойлар,
Тожни бошга танғир ажал.
Ҳар лаҳзада жонини кўзлаб,
Санғир ажал, санғир ажал.

Дунё Бобурга интилиб,
Жонин олмиш, жонин олмиш.
Андижонда бешик қучиб,
Ватан қолмиш, Ватан қолмиш.

Зебу зарда саодат йўқ,
Ки ғофил анга интилур.
Дунё Бобурга интилур,
Бобур Ватанга интилур.

Ўзга юртнинг олтин тоғи,
Ватан бўлмас, ватан бўлмас.
Шоҳ шоири бўлманг ҳамки,
Сенинг бўлмас, сен тан бўлмас.

Ватан – иймон, Ватан – виждон,
Номусу шанга интилур.
Бу дунёдан ўтса ҳамки,
Бобур Ватанга интилур.
Дунё Бобурга интилур,
Бобур Ватанга интилур.

www.ishonch.uz ishonch1991@yandex.uz https://t.me/ishonchgzhttps://www.facebook.com/
ishonch.gazetasi

Бобур Ватанга 

Аниқланишича, 2020 йил Ҳукумат қа-
рори асосида ташкил этилган Абдулла 
Қодирий мемориал ҳамда уй-музейлари 
экспозициясини тўлдириш мақсадида 
адибнинг ҳаёти ва ижодига бағишланган 
асарлар яратиш учун Маданият вазир-
лиги томонидан рассомларга қалам ҳақи 
(гонорар) эвазига буюртмалар берилган.

Рассом Алишер Мирзаев қаламига ман-
суб Абдулла Қодирий уй-музейи учун 10 
та ҳамда адибнинг Тошкент вилояти 
«Турон» ахборот-кутубхона маркази қо-

шидаги музейи учун 23 та, жами 33 та 
ранг-тасвир ва графика асарлари билан 
музей экспозицияси бойитилган.

2022 йилнинг ноябрь ойида 
Ўзбекис тон Бадиий академияси раиси 
Акмал Нуриддинов Вазирлар Маҳка-
масига ушбу масала бир неча йил-
дан буён ижобий ечим топмаётгани 
ҳақида мурожаат қилади. Шундан 
сўнг Маданий мерос агентлиги то-
монидан вазият ўрганиб чиқилган 
ва қарздорликни бартараф қилиш 
юзасидан тегишли ҳужжат лойиҳа-
сини ишлаб чиқиш саъй-ҳаракат-
лари бошланган.

Ўзбекистон Республикаси Прези-
дентининг 2022 йил 27 майдаги «Му-
зейларда хизматлар соҳасини ри-
вожлантириш чора-тадбирлари 
тўғрисида»ги қарорига асосан 2022 
йил 22 ноябрда Маданий мерос 
агентлиги ҳузуридаги Бадиий экс-
перт кенгаши томонидан А.Мир-
заевнинг санъат асарларини ха-
рид қилиш масаласи ижобий хулоса 
билан кўриб чиқилган ҳамда 3 та 

рангтасвир ва 30 та графика асарга жами 
273 000 000 (икки юз етмиш уч миллион) 
сўм маблағ тўлаб берилиши мақсадга му-
вофиқ, деб топилган.

Ҳозирги кунда юқоридаги жараёнлар 
ижобий ечимини топиб, Халқ рассоми би-
лан Маданий мерос агентлиги ўртасида 
шартнома расмийлаштирилди. Ижодкор-
нинг ҳисоб рақамига юқорида келтирил-
ган маблағлар ўрнатилган тартибда ту-
шириб берилмоқда.

Маданият ва туризм
вазири ўринбосари        Б.АҳМедОВ

Аммо рассомнинг кўзла-

рида бир ташвиш кўриниб 

турарди... Журналистлигимга 

бориб, сабабини билишга 

қизиқдим.
« – 2020 йил ҳукумат қа-

рори асосида Абдулла Қоди-

рий мемориал ва адибнинг 

уй-музейлари ташкил этилди, 

– деди Алишер Мирзаев. – Ма-

даният вазирлигидан Аб-

дулла Қодирий ҳаёти 

ва ижодига бағиш-

ланган туркум 

асарларимдан му-

зей экспозиция-

 си учун тақдим 

этишни сўрашди 

ва албатта улар 

учун қалам ҳақи 

(гонорар) бери-

лишини ваъда 

қилишди. Мен 

хурсанд бўл-

дим. Шун-

дай қилиб, 

янги очилган 

адиб музейлари-

нинг тўқсон фоиз 

расмлар экспозициясини менинг асар-

ларим ташкил этди. Очилиш мароси-

мида шахсан қатнашиш насиб этмади. 

Таассуфки, расмлар муаллифини чор-

лаш ташкилотчиларнинг ёдидан кўта-

рилган эди чоғи...». 

Орадан бирмунча вақт ўтади. Та-

ниқли рассом қалам ҳақидан дарак 

бўлмагач, Маданият вазирлигининг 

музейлар бошқармаси бошлиғи ва хо-

димларига учрашади. Улар му-

саввирга асарлари раҳба-

риятга маъқул тушгани 

ва уларни музей фонди 

учун харид қилишла-

рини айтишади. 
...Яна вақт ўтади. 

Аммо рассомни ҳеч 

ким йўқламайди. Шун-

дан сўнг у вазирнинг 

биринчи ўринбоса-

рига учрашади. Раҳбар 

2022 йил бошланиши 

билан масалани ҳал 

қилиб, керак бўлса, қў-

лига кафиллик хатини 

ҳам тутқазишга тайёр 

эканини билдиради.

Бу борада яна ис-

лоҳотлар бўлиб, музейлар бошқар-

маси Туризм вазирлиги таркибига 

ўтади. Шундан сўнг Ўзбекистон Ба-

диий Академияси раиси Акмал Ну-

риддинов Туризм вазири А.Абдуҳаки-

мовга масала юзасидан хат йўллайди. 

Аммо бу ҳам ечим бўлолмайди...

« – Сўнг вазир қабулига ёзилмоқни 

истадим, – дейди А.Мирзаев. – Ёр-

дамчилар каминанинг оқ сочи-ю, ун-

вон-мартабаларига эътибор бериш-

дими, уч кунда комиссия йиғилиб, 

асарларимни баҳолаб, мушкулимни 

ҳал этишга ваъда беришди. Комис-

сия ўтган йилнинг 17 декабрида 32 

та асарим борасида  шартнома қоғо-

зига имзо чектиришди. Очиғи, улар-

нинг нархлари жуда арзон белги-

ланди. Индамадим. Янги йилда 

Туризм ва маданий мерос ва-

зирлиги Маданият вазирлиги 

таркибига киритилиб, Мада-

ният ва туризм вазирлиги 

ташкил этилди. Энди боя  ги 

вазир ёрдамчиларидан да-

рак йўқ, телефонлари жа-

воб бермайди, хомтама 

бўлмаса ҳам бўлаверади, 

чоғи. Яна янги вазирлик-

нинг қуйи поғонасидан 

юқори томонига – ма-

шаққати мўл тоққа афсо-

навий Сизиф каби кўтари-

лишимга тўғри келади, ме-

нимча...».
Рассом уч йилдан бери 

давом этаётган овора-

гарчиликларини шундай 

ҳикоя қилар экан, кўнг-

лимиз бузилди. Санъат 

асарлари, осори-атиқа-

ларни асраш, қадрлаши 

керак бўлган масъул таш-

килотларнинг ўзи ижодкор-

лар меҳнатига бу қадар лоқайд бў-

либ келаётгани ачиларлидир. Ахир 

рассом бу асарлар учун ўттиз йил-

дан ортиқ умрини сарфлаган. Сурат-

ларни турли шахсий тўплам ва чет эл 

галереяларига тарқатиб юборса ҳам 

бўларди. Лекин уларни кўз қорачиғи-

дай асраб, зарур масканга тақдим 

этди.
Мақола сўнггида мутасаддилар-

дан сўрамоқчимиз: йиллар давомида 

чеккан заҳмати ва меҳнати эвазига 75 

ёшли мусаввирга кўрсатаётган  

ҳурматингиз шуми?

Гулрухбегим 

Президентимизнинг 2022 

йил 17 майдаги «Тиббиёт 

муассасалари ходимларини 

моддий қўллаб-қувватлаш ҳамда 

рағбатлантиришни кучайтириш чо-

ра-тадбирлари тўғрисида»ги фармонида 

барча тиббиёт ходимлари давлат бюджети 

маблағлари ҳисобидан дастлабки ва даврий 

тиббий кўрикдан бепул ўтказилиши белгилаб 

қўйилган. Аммо фармон ижросига панжа ости-

дан қараш ҳолатлари ҳамон учрамоқда. 

Соғлиқни сақлаш ходимлари касаба уюшмаси 

Рес п    ублика кенгашининг Бухоро вилояти бўйи  ча 

меҳнат техник инспектори Иброҳим Бердиев Газли 

шаҳар шифохонасида олиб борилган ўрганиш-

лар жараёнида худди шундай ҳолатни аниқлади. 

Гап шундаки, шифохона маъмурияти томонидан 

Меҳнат кодексининг 214-моддаси ҳамда «Ходим-

ларни тиббий кўрикдан ўтказиш тартиби тўғри-

сида Низом» талаб лари қўпол равишда бузи-

либ, 36 нафар ходим ўз  маблағи ҳисобига тиб-

бий кўрикдан ўтказилган. 

Буни қарангки, тиббий кўрик учун ви-

лоят молия бўлимидан туман молия бўлимига 

 маблағ йўналтирилган бўлса-да, муассаса учун 

бундай маблағ ажратилмаган. Чиқимдор хо-

димларга пулларини қайтариш юзасидан та-

лаб қўйилгач, Ромитан тумани молия бўлими-

дан ушбу мақсад учун олти миллион сўм маблағ 

ажратилишига эришилди. Бироқ шунга қарамай, 

ходимларнинг харажатлари қайтарилмади. Шу са-

бабли, фуқаролик ишлари бўйича Ромитан туманла-

раро судига Газли шаҳар шифохонасига нисбатан хо-

димлар манфаатини ҳимоя қилган ҳолда даъво аризаси 

киритилди. 
Суднинг ҳал қилув қарорига кўра, даъво талаби қаноатлан-

тирилиб, 36 нафар тиббиёт ходимига харажатларни ундириб бе-

риш бўйича қарор чиқарилди. Натижада, туман молия бўлимидан 

ходимларни тиббий кўрикдан ўтказиши учун олти миллион сўм ва 

36 нафар ходимга 1 миллион 360 минг сўм миқдорида сарфланган 

тўловлар қайтариб берилишига эришилди. 
Дилдора ИБРОҲИМОВА

«ISHONCH»

Навоий шаҳри «Янги ариқ» 

маҳалласида яшовчи Рашид 

Иботов яқинда Ўзбекистон ка-

саба уюшмалари Федерациясининг 

Навоий вилоят кенгашига ариза би-

лан мурожаат қилиб, ўзи ишлаб кел-

ган «Бережливость» МЧЖдан 2022 

йилнинг апрель, май, июнь, июль ой-

лари учун иш ҳақи ҳамда меҳнат таъ-

тили берилмагани юзасидан амалий 

ёрдам кўрсатишни сўраган эди. 

Аниқланишича, Р.Иботов 2021 

йилнинг 11 октябрида Навоий шаҳри 

ҳудудида фаолият юритаётган «Бе-

режливость» МЧЖнинг Абонентлар 

билан ишлаш бўлими бошлиғи вази-

фасига ишга қабул қилинган. Орадан 

10 ой ўтиб, яъни 2022 йил 1 авгус-

тидан «Бережливость» МЧЖ билан 

тузилган меҳнат шартномаси унинг 

хоҳишига кўра бекор қилинган. Шу-

нингдек, унга иш берувчи томонидан 

меҳнат таътили берилмаган. У но-

маълум сабабларга кўра пуллик ком-

пенсация тўловларидан ҳам маҳрум 

қилинган.
Ўзбекистон касаба уюшмалари Фе-

дерацияси Навоий вилояти кенгаши 

томонидан Кармана туманлар аро 

фуқаролик судига Р.Иботовнинг муро-

жаати юзасидан тегишли тақдимнома 

киритилди ва жавобгар «Бережли-

вость» МЧЖ ҳисобидан унга 20 мил-

лион сўм миқдоридаги иш ҳақи ҳамда 

400 минг сўмлик маънавий зарар ун-

дириб берилди.
Алишер РАҲМАТОВ,

Ўзбекистон касаба уюшмалари

Федерацияси Навоий вилояти 

кенгаши меҳнат ҳуқуқ инспектори

Маданият ва туризм вазирлиги эътиборига!

ХАЛҚ РАССОМИГА ҲУРМАТ ШУМИ?

Ёхуд Абдулла Қодирий уй-музейи экспозициясига берилган суратларнинг ҳақи ҳалигача тўланмагани ҳақида... 

Навоий
вилояти

Бухоро
вилояти

Касаба уюшма аралашгач...

ТИББИЙ КЎРИК ПУЛЛАРИ 

ҚАЙТАРИЛДИ
АДОЛАТ

ҚАРОР ТОПДИ

Яқинда таҳририятга Ўзбекистон халқ 

рассоми Алишер Мирзаев келган 

эди. Узоқ суҳбатлашдик. Суҳбат ас-

носида у юртимиздаги ижобий ўзга-

ришларни, миллат равнақини кўз-

лаб қилинаётган эзгу ишларни эъти-

роф этди. Энг муҳими, бу жараёнда 

рассом ўз ижоди билан иштирок 

этаётганидан мамнун эди. Хусусан, 

Абдулла Қодирий уй-музейи унинг 

суратлари билан бойитилганини 

алоҳида таъкидлади.

ВОДИЙ ЖАВОҲИРИГА ТАШРИФ 

Президент Шавкат Мирзиёев 2 фев-

раль куни Фарғона вилоятида бўлиб, ҳудудда 

амалга оширилаётган йирик лойиҳалар, аҳоли 

ҳаёти билан яқиндан танишди.

НАМАНГАН ЯНАДА ОБОД БЎЛАДИ

Давлатимиз раҳбари 3 февраль куни ҳу-

дудлар иқтисодиёти, аҳоли ҳаёти билан яқин-

дан танишиш мақсадида Наманган вилоятида 

бўлди.

ЎЗБЕКИСТОН ДЕЛЕГАЦИЯСИ 

БИРЛАШГАН АРАБ АМИРЛИКЛАРИДА

Ўзбекистон Республикаси Олий Мажлиси 

Сенати раиси Танзила Норбоева бошчили-

гидаги делегация аъзолари Бирлашган Араб 

Амирликларига расмий ташрифи дастури 

 доирасида «Ваҳат Ал Карама» ёдгорлик маж-

муаси ва «Шайх Зоид» масжидида бўлдилар.

ЯНГИ НИЗОМ ТАСДИҚЛАНДИ

Вазирлар Маҳкамаси томонидан «Ерлар 

дег радациясига қарши курашиш тадбирларини 

мониторинг қилиш, баҳолаш ва ҳисобот шакл-

ларини ишлаб чиқиш ҳамда уларнинг натижа-

ларини чоп этиш тартиби тўғрисидаги низомни 

тасдиқлаш ҳақида» қарор қабул қилинди.

СИРДАРЁДА ҚУЁШ ФОТОЭЛЕКТР 

СТАНЦИЯСИ ИШГА ТУШИРИЛДИ

«Сирдарё» ИЭСда қуввати 1,3 МВт бўл-

ган қуёш фотоэлектр станцияси ишга туши-

рилди. Мазкур станция «On-Grid» режимида 

ишлайди ва йилига қўшимча 2,3 миллион кВт-

соат электр энергияси ишлаб чиқаради ҳамда 

йилига 750 минг метр куб табиий газ иқтисод 

қилинишига эришилади.

АҚШ ЭЛЧИСИ САМАРҚАНДДА

Самарқанд вилояти ҳокимлигида вилоят 

ҳокими Эркинжон Турдимов Aмерика Қўшма 

Штатларининг Ўзбекистон Республикасидаги 

Фавқулодда ва мухтор элчиси Жонатан Хеник 

бошчилигидаги делегация билан учрашув ўт-

казди. Дўстона руҳда ўтган мулоқот якунида 

томонлар ижтимоий-иқтисодий, фан, таълим, 

маданий-маърифий соҳаларда икки томон-

лама манфаатли ҳамкорлик кўламини кенгай-

тиришни келишиб олишди.

БУЮК БРИТАНИЯ НАШРИ 

ЗАМОНАВИЙ ЎЗБЕКИСТОН ҲАҚИДА

Буюк Британиянинг «Emerging-Europe» 

онлайн журнали саҳифасида «Ўзбекистонни 

тушуниш учун кузатиш керак бўлган уч асо-

сий тамойил» сарлавҳали мақола эълон 

қилинди. Қароргоҳи Лондонда жойлаш-

ган «Emerging Europe» фаолияти Марказий, 

Шарқий, Жануби-шарқий Европа ва Жану-

бий Кавказнинг 23 мамлакатига оид хабар, 

мақолаларни ўқувчилари эътиборига ҳа-

вола қилишга йўналтирилган. 

Халқ рассомига
қалам ҳақи тўланади

«Ishonch» газетасининг 2023 йил 4 февралдаги сонида «Халқ рассомига 
ҳурмат шуми?» номли мақола эълон қилинган эди. Унга Маданият ва ту-
ризм вазирлиги қуйидагича муносабат билдирди:

Апрель ойининг охири, 
майнинг дастлабки ўн 
кунлигида ғўза яганасига 

чиққанмиз. Май ойида ўн беш 
кун пилла теришга ҳашарга бо-
риларди. Июнь ойида бирдан 
имтиҳонларни топширардик. 

Ёзги оромгоҳлар кам бўл-
гани боис тенгдошларимнинг 
асосий қисми ёзги таътилни 
уйида ўтказишарди, 
мол-ҳол боқардик, 
ҳовлидаги қурили-
шларга ёрдам бе-
рардик, катта син-
фдагилар эса ғишт 
қуйиб, пул ишла-
шарди, очиғи, икки 
ой меҳнат қилиш би-
лан ўтарди.

Ана энди ўқитувчи 
ҳам, ўқувчи ҳам маж-
бурий меҳнатдан халос 
бўлди. Аммо уларга бу 
бўшлиқни тўлдириш 
учун арзигулик машғу-
лот тавсия этолмаяпмиз. Ал-
батта, ҳозирги шароит олдин-
гисидан анча яхши. Стадион-
лар, спорт заллари кўп. Минг 
афсуски, мактаб ларда интер-
нет йўқлиги, бор бўлса ҳам 
кучсизлиги, синфхоналари, ку-
тубхоналар, спорт залларнинг 
совуқлиги, тўгарак ларнинг ўз 
вақтида фаолият кўрсатмас-
лиги кўзга яққол ташланиб 
қолди. 

Ўқув йилининг сентябрда 
бошланиб, май ойида тугаши бу 
– собиқ СССР таълим тизимидан 
«мерос». Шундай экан, уни биз 
ўзимизнинг маҳаллий шароитга 
мослаштириб олишимиз мав-
риди келмадимикан? 

Мисол учун, ўрта мактаб-
ларда, ҳатто олий ўқув юртла-
рида ҳам янги 

ўқув йилини биринчи 
март санасидан бош лашга нима 
ҳалақит қилади? Ўқув йилининг 
ноябрь ойи  да тугаши (таътил-
нинг декабрь, январь ойларида 
бўлиши) фарзанд ларимизни 
нафақат қишнинг ноқулай ша-
роитида дарсга бориб-келиш-
дан сақлайди, балки барча ўқув 
юртларида катта миқдорда 
электр энергияси ва табиий газ 
тежалишига олиб келади. Ал-
батта, бу таклиф айтиляпти, 

рад қилиняпти – хуллас, муҳо-
камада. Лекин таълим тизи-
мидаги кўплаб мониторинг гу-
руҳлари, шу соҳага тегишли 
олий ўқув юртларининг ўқи-
тувчилари, олимлари нега бир 
жойга тўп ланиб, ўзаро фикр 
юритиб, ушбу юзасидан хулоса 
беришмаяпти. 

Биламан, ҳар қандай 
соҳада янгилик оғир кечади, 
бирданига ҳазм қила ол-
маймиз. Шундай экан, аввал 
унинг илмий асоси ишлаб 
чиқилса, кўпчилик билан 
маслаҳат қилинса, ёмон 
бўлмасди.  Дунёдаги кўплаб 
давлатлар янги ўқув йили 
бошл анишини ўз шароити-
дан келиб чиқиб белгилаш-
ган. 

Бу йилги қиш мав-
суми бизга таълимга ян-
гича ёндашишимиз керак-
лигини кўрсатиб қўйди. 

Ҳозирда таълим тизимида 
 дарсликларни, дарс жараё-
нини такомиллаштириш, хори-
жий тажрибани қўллаш қизғин 
давом этяпти ва у самара бе-
ришига ишонамиз. Ана шундай 
пайтда агар биз таълим жадва-
лини ҳам табиатимизга мос қи-
либ олсак, яхши бўлади.

Фармон ТОШеВ,
Ўзбекистон Республикасида 
хизмат кўрсатган журналист

Мен қишлоқ мактабида ўқиганман. Сентябрь ойида дарсга борганмиз. Тўр-
тинчи синфдан кейин фақат янги ўқув йилининг очилиши ва дастлабки ўн беш 
кунлик дарсларда иштирок этганмиз. Негаки пахта йиғим-терими бошланарди. 
Кейин қишки таътил. Албатта, қишки мавсумда жисмоний тарбия дарсида 
 синфхонада шахмат-шашка ўйнаганмиз. 

Таътилни қишга 
кўчирсак...

ТуркисТон декларацияси
қабул қилинди

10 февраль куни Қозоғистоннинг 
Туркистон шаҳрида Марказий Осиё 
давлатларининг биринчи парламент-
лараро форуми бўлиб ўтди. Унда Ўз-
бекистон Олий Мажлиси Сенати раи-
 си Танзила Норбоева бошчилигидаги 
парламент делегацияси ҳам иштирок 
этди.

Форум иштирокчиларига Марка-
зий Осиё давлатлари раҳбарлари қут-
лов сўзларини йўлладилар. Ўзбекистон 
президенти Шавкат Мирзиёевнинг қут-
лов сўзини Олий Мажлис Сенати раиси 
Танзила Норбоева ўқиб эшиттирди.

Тадбир якунида Марказий Осиё 
давлатларининг биринчи парламент-
лараро форумининг минтақа мамла-
катлари ўртасидаги ҳар томонлама 
стратегик шерикликни қўллаб-қув-
ватлаш мақсадида парламентлараро 
алоқаларни янада мустаҳкамлашга қа-
ратилган Туркистон декларацияси қа-
бул қилинди.

инсонпарварлик ёрдами 
орТилган  бешинчи самолёТ

Ўзбекистон Республикасининг Ис-
танбул шаҳридаги Бош консулхонаси 
12 февраль куни Туркияга навбат-
даги инсонпарварлик юки етказилгани 
ҳақида хабар берди. Бу 6 февраль куни 
рўй берган зилзиладан сўнг юборилган 
бешинчи ёрдам ҳисобланади.

«ҲайраТон – мозори шариф» 
Темир йўли учун

 янги келишув

«Ўзбекистон темир йўллари» АЖ-
нинг маълум қилишича, жорий йил-
нинг 12 февраль куни Афғонистон те-
мир йўл бошқармаси ва «Согдиана 
транс» ШК ўртасида «Ҳайратон – Мо-
зори Шариф» темир йўлида эксплуата-
ция ишларини давом эттириш тўғри-
сида янги келишув имзоланди. Унга 
кўра, «Согдиана транс» яна икки йил 
давомида ўз фаолиятини давом этти-
ради.

«ElsEwEdy ElEctric» 
ўзбекисТон билан 

Ҳамкорлик қилади

Ўзбекистон Республикаси инвести-
циялар, саноат ва савдо вазири Лазиз 
Қудратов Мисрнинг «Elsewedy Electric» 
раҳбарияти билан учрашув ўтказди. 
Унда мамлакатимиз энергетика соҳа-
сида қўшма лойиҳалар амалга ошириш 
ва инновацион ишланмалар жорий 
этиш истиқболи муҳокама қилинди.

қурбонлар сони орТди

Туркиядаги зилзила қурбонлари 
31643 кишига етди. Бу ҳақда ҳукумат 
ҳузуридаги Табиий офатлар ва фавқу-
лодда вазиятларга қарши кураш бош-
қармаси (AFAD) хабар берди.

Ўзбекистон касаба уюшмалари Федера-
цияси қошидаги Меҳнат инспекцияси 
ҳудудлардаги ана шундай йирик ишлаб 

чиқариш объектларида бахтсиз ҳодисалар-
нинг олдини олиш учун мунтазам равишда 
ташвиқот ва тарғибот тадбирларини ўтказиб 
келаётир.

Айтайлик, ўтган даврда 77 минг 408 нафар 
шахснинг меҳнат ҳуқуқлари тикланиб, улар 
фойдасига 53 миллиард 963 миллион 107 минг 
сўм зарар пуллари ундириб берилди.

Хусусан, бахтсиз ҳодиса туфайли жабр-
ланувчига етказилган зарар пулини унди-
риш бўйича Меҳнат инспекциясига йўллан-
ган 84 та мурожаат белгиланган тартибда 
кўриб чиқилди. Бунинг натижасида иш берув-
чиларга 25 та кўрсатма ҳамда судларга 13 та 
даъво аризаси киритилиб, 57 нафар ходим-
нинг ҳуқуқи тикланди ҳамда улар фойдасига 1 
миллиард 987 миллион 500 минг сўмдан ортиқ 
зарар тўлови қайтарилди.

Умуман олганда, ўтган йилда 1 минг 340 та 
ташкилот жамоатчилик назорати тартибида 
ўрганилганда 8 минг 133 та ҳолатда меҳнат қо-
нунчилиги ва норматив ҳужжат талаблари бу-
зилганлиги аниқланди. Бу бўйича меҳнат инс-
пекторлари томонидан иш берувчи ва касаба 

уюшмалари ташкилотларига 771 та кўрсатма 
киритилиб, камчиликлар бартараф этилди.

Аниқланган камчиликлар доирасида иш 
берувчилардан ходимлар фойдасига 21 мил-
лиард сўмдан ортиқ ойлик иш ҳақидан ўтган 
қарздорлик ва маънавий зарарлар ундирилди.

Биргина «Ўзсувтаъминот» АЖга қарашли 
135 та ташкилотда техника хавфсизлиги, 
меҳнатни муҳофаза қилишга оид, шунингдек, 
техник жиҳатдан тартибга солиш соҳасидаги 
норматив ҳужжатларга риоя этилиши юзаси-
дан 798 та камчилик аниқланган.

Бундан ташқари, қурилиш объектларида 
ходимларга яратилган меҳнат шароитлари, 
ходимларни дастлабки ва кейинчалик вақти-
вақти билан тиббий кўрикдан ўтказиш, иш бе-
рувчининг фуқаролик жавобгарлигини маж-
бурий суғурта қилиш, иш ва касб турларига 
оид аниқланган 254 та камчилик бўйича иш 
берувчиларга 34 та кўрсатма киритилиб, 194 
та масала ечимини топди.

Меҳнат инспекцияси хотин-қизлар учун қу-
лай ва хавфсиз меҳнат шароитлари яратиш йў-
лида ҳам қатор ишларни бажариб келмоқда. 
Ана шу мақсадда Тўқимачилик ва ипакчилик 
соҳаларидаги 22 та корхона ва ташкилотдаги 
ҳолат ўрганилди. Аниқланган 245 та камчи-
лик доирасида иш берувчиларга 17 та кўр-
сатма киритилиб, шундан 173 таси ижобий ҳал 
этилди.

Иш берувчилар томонидан норма-
тив-ҳуқуқий ҳужжатлар, шунингдек, жамоа 
шартномалари ва келишувлари талабларига 
риоя этмаслик юзасидан кўриб чиқилган 2 
минг 935 та мурожаат натижасида 22 минг 898 
нафар ходимнинг ҳуқуқи тикланиб, улар фой-
дасига 15 миллиард 222 миллион 500 минг сўм 
ундирилди.

Ҳисобот даврида касаба уюшмаларига 
жисмоний ва юридик шахслардан 4846 та, 
шундан 2112 та ёзма, 802 та оғзаки ва 1505 та 
интернет тармоғи орқали электрон шаклдаги 
мурожаат келиб тушган бўлса, «Ишонч теле-
фонлари» орқали 427 та мурожаат қайд этил-
ган.

Мурожаатларнинг мазмунига кўра 2668 
таси ариза, 2153 таси шикоят ва 25 таси 
таклифларни ташкил этади. 

Шикоятлар мазмунига кўра 2142 таси 
ҳуқуқий ҳимояга оид, 930 таси ижтимо-
ий-иқтисодий манфаатлар ҳимоясига, 95 таси 
меҳнат муҳофазасига, 291 таси касаба уюшма 
ташкилотининг ташкилий-ҳуқуқий фаолия-
тига, 572 таси санаторий ва соғломлаштириш 

масалаларига, 473 таси моддий ёрдам ажра-
тишга ва 29 таси ижтимоий-меҳнат муноса-
батларига оид бошқа масалалардир.

Аризаларнинг 1158 таси қаноатлантирил-
ган бўлса, 2763 нафар муаллифга тушунтириш 
берилди, 266 таси рад этилиб, ёзма шаклдаги 
13 та мурожаат эса аноним деб топилди. 88 
таси низом талабларига мувофиқ кўрмай қол-
дирилди.

Ходимларнинг бузилган ҳуқуқларини 
тиклашни сўраб иш берувчиларга киритилган 
153 та тақдимноманинг 93 таси қаноатланти-
рилган, аммо 60 таси рад қилинган.

Судларга киритилган 84 та даъво ва буйруқ 
тартибидаги аризалардан 67 таси қаноатланти-
рилган, 9 та ҳолатда иш берувчилар ўз ихтиё-
 ри билан ходимнинг ҳуқуқларини тиклаганлиги 
сабабли даъводан воз кечилиб, тарафлар ўрта-
сида келишув битимлари тузилган.

Барча мурожаатларни кўриб чиқиш нати-
жаларига кўра 16 минг 505 нафар шахснинг 
ҳуқуқ ва манфаатлари тикланиб, ходимлар 
фойдасига 11 миллиард 794 миллион сўм за-
рар пули ундирилди.

Ўтган давр мобайнида Меҳнат инспекция-
 си бошқа жабҳаларда ҳам фаоллик билан иш 
олиб борди.

Чунончи Ижроия қўмитанинг «2022 йилги 
пахта йиғим-терим мавсумида теримчилар 

учун шарт-шароитлар яратиб берилиши, мав-
сум давомида болалар меҳнати ва мажбу-
рий меҳнатга йўл қўймаслик юзасидан касаба 
уюшмаларининг жамоатчилик назоратини 
ташкил қилиш тўғрисида»ги қарори асосида 
мавсумда ташкил этилган жамоатчилик назо-
ратида меҳнат техник инспекторлар ҳам фаол 
қатнашди.

Мавсум давомида Миллий мониторинг мо-
байнида 398 та фермер хўжалиги, 3 та олий 
таълим, 21 та профессионал таълим муасса-
саси, 298 та умумтаълим мактаби, 38 та мак-
табгача таълим ташкилоти, 103 та соғлиқни 

сақлаш муассасаси, 15 
та тадбиркорлик субъ-
екти, 112 та ҳокимлик, 
151 та маҳалла фуқаролар 
йиғини таҳлил килинди.

Меҳнат инспекторлари 
томонидан ишчи гуруҳ 
аъзолари билан ҳамкор-
ликда мурожаатлар асо-
сида теримчиларга 3 мил-
лиард сўмдан ортиқ терим 
пуллари ундириб берилди.

Касаба уюшмала-
рининг инспекцияла-
рида  фаолият юритаёт-

ган инс пекторларнинг билим-кўникма ва та-
жрибасини янада ошириш йўлида ҳам қатор 
 изланишлар олиб борилди.

Жумладан, 2022 йилнинг 28 ноябридан 2 
декабрига қадар «Касаба уюшмалари меҳнат 
инспекцияси фаолиятининг истиқболлари» 
мавзусида ўқув-семинар ташкил этилиб, унда 
Федерациянинг Қорақалпоғистон, вилоят-
лар ва Тошкент шаҳар кенгашлари, тармоқ 
Респуб лика кенгашлари, «Олмалиқ кон-ме-
таллургия комбинати» АЖ ва «Навоий кон-ме-
таллургия комбинати» касаба уюшмаларининг 
меҳнат ҳуқуқ инспекторлари, юрисконсульт-
лари ҳамда мурожаатлар билан ишлаш бўйи-
 ча мутахассисларининг иштироки таъмин-
ланди.

Ғаллаорол туманидаги 25-мактабда 
Таълим ва фан ходимлари касаба 
уюшмаси туман кенгаши ҳамда туман 
халқ таълими бўлими ўртасида 2021-
2023 йиллар учун тузилган жамоа ке-
лишувининг ўтган йилда бажарилиши 
юзасидан йиғилиш ўтказилди. 

143 нафар аъзо иштирок этган тадбирда 
халқ таълими бўлими мудири ва касаба 
уюшмаси туман кенгаши раисининг ҳисо-
боти тинг ланди. Шундан сўнг сўзга чиққан-
лар фаолиятдаги ютуқ ва камчиликлар хусу-
сида фикр билдиришди. Якунда иш берувчи 
ва касаба уюшмаси ҳисоботлари маълумот 
учун қабул қилинди ҳамда текширув комис-

сиясининг далолатномаси маъқулланди.
Тумандаги «Баркамол авлод» болалар 

марказида ҳам туман мактабгача таълим 
бўлими ҳамда таълим ва фан ходимлари 
касаба уюшмаси туман кенгаши ўртасида 
2021-2023 йилларга тузилган жамоа кели-
шувининг ўтган йилда бажарилиши муҳо-
кама қилинди.

Унда мактабгача таълим ташкилотлари-
нинг 30 нафар мудири ва бошланғич касаба 
уюшмалари қўмита раислари қатнашди. 

Ғаллаорол тумани мактабгача таълим бў-

лими мудири З.Хидиров ва касаба уюшмаси 
туман кенгаши раиси А.Шакарбоев ҳисо-
ботлари кенг муҳокама қилинди. Тумандаги 
 1-, 4- ва 5-мактабгача таълим ташкилот-
лари бош ланғич касаба уюшма қўмиталари 
 раислари ўз фикр ва мулоҳазалари билан 
ўртоқлашди. 

Йиғилишда кўрилган масалалар бўйича 
тегишли қарорлар қабул қилинди.

Муқимбой ИСМОИЛОВ
«iSHONCH» 

СарҳисобИнспекция фаолиятига назар:

77 МИНГ 408 НАФАР ИШЧИ-ХОДИМНИНГ 
ҲУҚУҚИ ТИКЛАНДИ

Республикамизда мингдан ортиқ йирик ишлаб чиқарувчи завод, корхона ва 
ташкилот бор. Табиийки, ишчи-ходимлар фаолияти билан боғлиқ турли-туман 
хавф-хатардан ҳоли эмас. Арзимаган эҳтиётсизлик ҳам оғир фалокатларга олиб 
келиши мумкин.

Иш берувчилар томонидан норма-
тив-ҳуқуқий ҳужжатлар, шунингдек, жамоа 
шартномалари ва келишувлари талабларига 
риоя этмаслик юзасидан кўриб чиқилган
2 мИНг 935 ТА мурожаат натижасида 22 
мИНг 898 НАфАр ходимнинг ҳуқуқи тикла-
ниб, улар фойдасига 15 мИЛЛИАрД 222 мИЛ-
ЛИОН 500 мИНг сўм ундирилди.

Избоскан туманида 
ижтимоий шерик 
идоралар ва касаба 
уюшма фаоллари 
иштирокида кенгайти-
рилган ҳисобот йиғи-
лиши ўтказилди.
Тадбирда касаба 
уюшма қўмиталари 
раислари, фаоллари 
ҳамда Таълим ва фан 
ходимлари касаба 
уюшмаси Избоскан ту-
мани кенгаши ижроия 
қўмита аъзолари 
иштирок этди.

Йиғилишда Таълим ва 
фан ходимлари ка-
саба уюшмаси Рес-

публика кенгашининг Ан-
дижон вилояти бўйича 
масъул ташкилотчиси За-
фарбек Абдуллаев таъ-
лим масканларида касаба 
уюшма аъзоларининг ман-
фаат ва ҳуқуқларини ҳи-
моя қилишга оид тегишли 
тавсияларни берди.

Шунингдек, тармоқ хо-
димлари касаба уюшмаси 
туман кенгаши раиси Ак-
барали Аҳмадалиев туман 
ХТБ ва МТБ билан тузил-
ган ҳудудий (тармоқ) ке-
лишувларга асосан меҳнат 
муносабатларини тартибга 
солиш масаласида амалга 
оширилган ишларга 
 эътиборни қаратди. Хусу-
сан, ишчи-ходимларнинг 
ижтимоий-иқтисодий ва 
ҳуқуқий манфаатларига 
доир барча масалалар 

бош ланғич касаба уюш-
малари билан маслаҳат-
лашган ҳолда амалга оши-
рилгани таъкидланди. Йил 
давомида фуқароларнинг 
мурожаатлари ҳал эти-
лиши, мажбурий меҳнатга 
жалб қилишнинг олдини 
олиш, йўлланмалар ажра-
тиш ва кам таъминланган 
ходимларга моддий ёр-
дамлар кўрсатиш, бола-
ларни соғломлаштириш, 
меҳнат муҳофазаси ва 
хавфсизлик бўйича жамо-
атчилик назоратини таш-
кил этиш, касаба уюш-
маси ҳаракатига кенг жалб 
этиш, ходимларнинг тиб-
бий кўрикда чиқимдор 
бўлмаслиги ҳамда ўтказил-
ган маънавий-маърифий 

ва спорт тадбирларига 
батафсил тўхталинди. Ви-
лоят кенгаши меҳнат ҳуқуқ 
 инспектори Ҳабибилло 
Усмонов эса 2023 йил 30 
апрелдан кучга кирадиган 
янги таҳрирдаги Меҳнат 
кодекси ҳақида батафсил 
сўз юритди.

Йиғилиш сўнгида кел-
гуси вазифалар белгилаб 
олиниб, бир гуруҳ бош-
ланғич касаба уюшма қў-
миталари  раислари ва хо-
димларига эсдалик совға-
лари ҳамда соғлиқларини 
тиклашлари учун сана-
торийларга йўлланмалар 
тақдим этилди.

Анваржон ҳАЛИМОВ
 «iSHONCH»

Андижон
вилояти

Бошланғич ташкилотларда

вАзИФАЛАР 
беЛГИЛАб 
ОЛИНДИ

Жиззах
вилояти

Фаолият

жамоа келишуви 
муҳокамаси

Йиғилишда Таълим ва 
фан ходимлари ка-
саба уюшмаси Рес-

публика кенгашининг Қо-
рақалпоғистон Респуб-
ликаси бўйича масъул 
ташкилотчиси Р.Абдураҳ-
манов, Ўзбекистон касаба 
уюшмалари Федерацияси-
нинг Қорақалпоғистон кен-
гаши меҳнат ҳуқуқ инспек-

тори П.Турсунов, таълим 
ташкилотлари мутасадди-
лари, бошланғич касаба 
уюшма қўмиталари раис-
лари ва фаоллари иштирок 
этди.

Тадбирда Таълим ва 
фан ходимлари касаба 
уюшмаси Хўжайли ту-
мани кенгаши фаолияти-
нинг 2022 йил якунлари ва 

2023 йилда амалга оши-
рилиши режалаштирилган 
вазифалар юзасидан кен-
гаш  раиси Ш.Ниязимбетов 
маъруза қилди.

Шундан сўнг мутахас-
сислар янги таҳрирда қа-
бул қилинган Меҳнат ко-
дексининг аҳамияти ва 
мазмун-моҳияти, унга ки-
ритилган нормалар тўғри-
сида атрофлича тушунча 
бердилар.

Фотима АБдУРАИМОВА
«iSHONCH»

Қорақалпоғистон
Республикаси

Тадбир

Муҳим мавзуларда 
мулоқот

Таълим ва фан ходимлари касаба уюшмаси Хў-
жайли тумани кенгашининг кенгайтирилган 
йиғилиши бўлиб ўтди.

ТОШГУЛ 
стипендиат

 бўлди

Университет талабалари билан ўтка-
зилган учрашувда унга Касаба уюш-
маси стипендияси лауреати серти-

фикати ҳамда январь ойининг стипендия-
 си тақдим этилди. 

– Тўғрисини айтсам, ҳужжатларимни 
сўрашганда кўпам ишонқирамаган эдим. 
Куни кеча гуруҳ раҳбарим қўнғироқ қи-
либ, сенга касаба уюшмалари томонидан 
стипендия ажратиладиган бўлибди, де-
ганида хурсанд бўлганимдан кўзларим-
дан ёш чиқиб кетди, – дейди узоққа диск 
улоқтириш тури бўйича бир неча  йилдан 
бери шуғулланиб, мамлакат чемпионат-
ларида фахрли ўринларни қўлга киритган 
Тошгул Муҳаммадалиева. 

Тадбирда касаба уюшмалари томони-
дан ёшларни қўллаб-қувватлаш бўйича 
олиб борилаётган ишлар ҳақида атроф-
лича маълумот берилди.

  Шоира ОХУНЖОНОВА, 
Ўзбекистон касаба уюшмалари 
Федерацияси Тошкент вилояти 

кенгаши раиси маслаҳатчиси 

Ўзбекистон давлат жисмоний тар-
бия ва спорт университети тала-
баси Тошгул Муҳаммадалиева жо-
рий йилги касаба уюшмаси сти-
пендиати бўлди. 

  
Тошкент
вилояти

Касаба уюшмалари
ва ёшлар 

Қобилжон ҚИРҒИЗАЛИеВ,
Ўзбекистон касаба уюшмалари 
Федерацияси раиси ўринбосари – 
Меҳнат инспекцияси бошлиғи

ТАҲРИРИЯТДАН

Азиз муштарийлар! Газета бу – минбар. Сиз ўзингизни таъсирлан-
тирган эзгу ишларни кўпчилик билан баҳам кўрмоқчимисиз, шу 
билан бирга, бугунги ислоҳотларга тўсиқ бўлаётган баъзи муам-
моларга ечим ахтар япсизми, ҳеч иккиланмай бизга юборишин-
гиз мумкин. Таҳририят газета  саҳифаларидан уларга жой ажра-
тишга ҳамиша тайёр!

Яқинда қўшнимизга қизи тушган 
тожикистонлик отахон шундай деб 
қолди: «Гулистонда ҳавас қилгулик 
шоҳбекат бор эди. Ўратепага шу 
жойдан автобусга чиқардик. Бу ке-
лишимда Янгиердан йўлга чиққан ав-
тобусимиз шаҳар ичкарисида тўх-
тади. Бекатлигини ҳам англамадим. 
Зеро шаҳарга ташриф буюрган меҳ-
мон шоҳбекатга қараб баҳо бера-
ди-да!». Бу оғриқ жиҳатимиз мат-
буотда ёритилса, балки ечим топар 
деган умидда қўлимга қалам олдим. 

Ҳа, бир вақтлар Гулистон шаҳри-
нинг қоқ белидан кесиб ўтган Тош-
кент-Душанбе магистрал йўлининг 
кунботар томонида кўркам авто-
шоҳбекат бўларди. Бу ердан шаҳар-
лараро ва шаҳар атрофига 28 та 
йўналиш бўйича автобуслар қат-
нарди. Ўн йилдан ошдики шоҳбекат 
ҳувуллаб қолди: автобуслар, микро-
автобуслар ва йўналишли такси-
ларнинг «оёғи узилди».

Шу ўринда автовокзал (ўша 
пайт лари Гулистон шаҳар автовок-
зали деб юритиларди)нинг тари-
хига назар ташласак. 1966 йилда ав-
товокзал карнай-сурнайлар садоси 
остида очилган. 1980-1984 йилларда 
қайта қурилиб, ўзгача салобат касб 
этди. Истиқлолнинг илк йилида жо-
рий таъмирдан чиқарилиб, йўлов-
чилар учун барча шароитлар яра-
тилди. 1200 квадрат метр ҳудудни  
қамраб олган мажмуада 200-250 на-
фар йўловчини бағрига сиғдиради-
ган кутиш зали, 6 та чиптахона, 12 
та автоперрон, 50 нафар хўрандага 
мўлжалланган чойхона, механик, дис-
петчер, кузатув, юк сақлаш, техник 
кўрик ва ҳайдовчилар дам оладиган 
хоналар, 600 квадрат метр саҳнни 
эгаллаган автобуслар тураргоҳи, 
автомобилларни ювадиган 4 та шо-
хобча жой олганди. Бундан ташқари, 
йўловчиларга қулайлик яратиш мақ-
садида сартарошхона, тиббиёт 
ҳамда она ва бола дам олиш хона-
лари ташкил этилганди.

Вақт-соати келиб, замона зайли 
билан автовокзал хусусийлашти-
рилди. Тадбиркор Рустам Боййиги-
товга ўтган шоҳбекат «Гулистон 
шаҳар автовокзали» МЧЖ мақомини 
олди. Аста-секин йўналишли автобу-
слар вокзални тарк этиб, шаҳар ичка-
рисига интила бош лашди. Сабаби од-
дий: улар иложи борича йўловчиларга 
яқинлашишни мақсад қилиб олиш-
ганди. Чунки шоҳбекат шаҳарнинг 
маҳалла қисмида жойлашган. Йўлов-
чилар темир йўл устига қурилган 
осма кўприкни босиб ўтишлари, ан-
чагина пиёда юришларига тўғри ке-
ларди. Бироқ шаҳар ичкарисида барча 
йўналишларга қатнайдиган улов-
ларни қамраб оладиган автовокзал-
нинг ўзи йўқ эди. Шу боис айни дамда 
шаҳар атрофига қатнайдиган авто-
буслар ўнлаб жойларга сочилиб кет-

ҳаёт билан уй-
ғун ҳолда яшашга 
не етсин! Кимдир 
эришган ютуғи-
дан севиниб, ўзга-
лар билан баҳам 
кўргиси келади. 
Кимдир жамиятни 
қийнаб келаётган 
муаммога ечим 
излаб, қўлига қа-
лам олади. Ёзган-
ларини тезроқ 
матбуотда эълон 
қилиб, эл билан 
баҳам кўришни 
истайди.
Азиз газетхон! 
Сизни-да шундай 
ҳолат илҳомлан-
тирса, ҳеч икки-
ланмай бизга йўл-
ланг. Эркин мин-
барингиз бўлган 
нашримизнинг 
«Газета – газет-
хон – газета» саҳи-
фасида, албатта, 
чоп этамиз. Зеро, 
қоғозга тўкилган 
битикларингиз 
кимгадир сабоқ, 
ким учундир ёруғ 
йўл бўлса, ажаб 
эмас!

МуаммоСирдарё
вилояти

ган. Бирор жойга отланмоқчи бўлсан-
гиз, фалон жойга борадиган автобу-
слар қаерда туради, дея сўроқлашга 
мажбур бўласиз. Айниқса, Сирдарёга 
меҳмон бўлиб келганларнинг сарсон 
бўлишини айтмайсизми?!

– Гарчанд вилоят йўл ҳаракати 
хавфсизлигига мутасадди ташки-
лот томонидан тасдиқлаб берил-
ган йўналишлар схемаси (режа)да 
барча шаҳар атрофи ва шаҳарлар-
аро қатнайдиган автобус ва микро-
автобуслар бизнинг вокзалдан қат-
наши лозим бўлса-да, бунга ҳеч ким 
амал қилмаяпти. Натижада, барча 
автобус ва микроавтобуслар шаҳар 
ичкарисидаги автотураргоҳлардан 
(бекат эмас) қатнаб, йўл ҳаракати-
нинг тиғизлигини келтириб чиқар-
моқда, – дейди «Гулистон шаҳар ав-
товокзали» МЧЖ иш юритувчиси 
Одил Абдибоев.

Катта саҳнни эгаллаган автовок-
зал бинолари деворлари одамлар кир-
магани учун анча тўкилиб қолган. Одил 
Абдибоевнинг айтишича, банкдан кре-
дит олиб қисқа фурсатда мажмуани 
эпақага келтириш мумкин эмиш. Бу-
нинг учун энг аввало, шаҳар бўйлаб со-
чилиб кетган автобуслар ва микро-
автобусларни Гулистон автовокза-
лига қайтариш керак бўларкан. Бу иш 
эса шаҳар ҳокимлиги, йўл ҳаракатига 
дахлдор ташкилотларнинг саъй-ҳара-
катига боғлиқ бўлиб турибди. 

Қайси шаҳарга борманг, шоҳбе-
кати бор. Шоҳбекати йўқ шаҳар-
нинг қишлоқдан нима фарқи бор? 
Гулистонлик раҳбарлар бу оддий 
ҳақиқатни қачон тушуниб ети-
шади? Саволлар кўп, жавоблар эса...

Жорий йилнинг 31 январь куни 
Тошкент ва Нукус шаҳарлари 
ҳамда вилоят марказларида жа-
моат транспортининг янги ти-
зимини жорий этиш бўйича ўтка-
зилган йиғилишда Президентимиз 
Шавкат Мирзиёев томонидан йўл 
ва чорраҳаларда жамоат транс-
портига устуворлик бериш, бе-
катларда аҳоли ва тадбиркорларга 
шароит яратиш зарурлиги кўрса-
тиб ўтилди. Бу гулистонлик мута-
саддиларга туртки бўлар, балки... 
Қани, яна бироз кутайлик-чи?

Муҳаммадали АҳМАд

Гулистон шаҳри

Давлат кадастрлар палатаси 
Фарғона вилояти бошқармасида 20 
йил давомида турли вазифаларда 
фаолият юритдим. Бу даврда ка-
саба уюшма кўмагидан кўп маротаба 
баҳраманд бўлганман. Айниқса, ўзим 
ва ота-онамни соғломлаштиришда 
касаба уюшмаларининг имтиёзли 
йўлланмалари асқатган. 

Буни қарангки, ўтган йилнинг де-
кабрида иш берувчи томонидан буй-

руқ расмийлаштирилиб, мен билан 
тузилган меҳнат шартномаси бекор 
қилинди. Оилада ёлғиз боқувчиман. 
Қарамоғимда 2 нафар вояга етмаган 
фарзандим бор. Уларни тарбиялаш, 
ўқитиш, қолаверса, рўзғор ташвиш-
лари ёлғиз ўзимга қолган. 

Ўйлаб-ўйлаб Ўзбекистон ка-
саба уюшмалари Федерациясининг 
Фарғона вилояти кенгашига амалий 
ёрдам сўраб мурожаат қилдим. Му-
рожаатимни ўрганиб чиққан ҳуқуқ-
шунослар меҳнатга оид бузилган 
ҳуқуқларимни тиклаш бўйича бош-
қарма бошлиғи номига тақдимнома 
киритди.

Тақдимнома қаноатлантири-
либ, Давлат кадастрлар палатаси 
Фарғона вилояти бошқармасининг 
бўлим бош мутахассиси вазифасига 
ишга тикландим.

Қадрли «Ishonch» газетаси 
 жамоаси. Аъзоларини ҳар томон-
лама қўллаб-қувватлаб келаётган, 
кўмак кўрсатиб, эл ҳурматига сазо-
вор бўлаётган касаба уюшмалари 
ва ушбу жамоат ташкилотида фа-
олият кўрсатаётган фидойи ин-
сонларга миннатдорлик сўзларимни 
нашрингизда чоп этсангиз ғоят бах-
тиёр бўлар эдим. Зеро, ишчи-ходим-
лар  манфаати йўлида тинмай изла-
нишда бўлган заҳматкашлар меҳна-
тига кўзгу тутиб, халқимизга қанча 
кўз-кўз қилсак шунча кам. 

Севара УЗОҚОВА
Фарғона шаҳри

МиннатдорликФарғона
вилояти

шоҳбекатсиз шаҳар

заҳматкашлар меҳнатига кўзгу

Газета – 
газетхон – газета

Навоий вилояти Кармана тумани Наврўз 
 қишлоғида туғилганман. Отасидан етим қол-
ган уч нафар фарзандларим ҳали вояга етмаган. 
Тўққиз йилдан буён тортаётган азоб-уқубатла-
римни айтсам тош ёрилади, аммо одамзоднинг 
жони тошдан ҳам қаттиқ экан, чидаб келаяп-
ман. Бева қолиб ички ишлар, суд-ҳуқуқ органлари 
ва мажбурий ижро бюроси бўлимларига ишим 
тушди, лекин турли баҳоналардан зада бўлганим 
қолди. 

Турмуш ўртоғим Ҳамза Нарзуллаевни 2014 
йилда Самарқанд вилоятининг Каттақўрғон 
туманида Ўктам Исомиддинов деган киши ен-
гил автомашинада уриб кетгач, уч кун ўтиб ка-
салхонада вафот этди. Бу масала анча-мунча 
югур-югурлардан сўнг, туманлар ҳамда вилоят 
судларида бир неча марта қайта-қайта кўрилди. 
Аммо мени қониқтирадиган, адолат тамойилла-
рига тўғри келадиган қарор чиқарилмади. Ора-
дан икки йил ўтиб, Кармана туманлараро фуқа-
ролик суди жавобгар Ўктам Исомиддинов ҳисоби-
дан менинг фойдамга 18 миллион сўм миқдорида 
маънавий зарар ундириш ҳамда вояга етмаган уч 

Навоий
вилояти

адолат истаб...
Оғриқ тишлар

нафар фарзандимга 18 ёшга тўлгунига қадар ой-
ма-ой алимент тўлаш мажбурийлиги ҳақида қа-
рор чиқарди. 

Жавобгар хоҳлаган пайтда фақат икки фар-
зандим учун арзимаган пул жўнатади. Бироқ суд-
нинг қарорида белгиланган 18 миллион сўмлик 
маънавий зарардан ҳалигача дарак йўқ. Бу борада 
Каттақўрғон шаҳар ва Самарқанд вилояти маж-
бурий ижро бюроларига жуда кўп бор мурожаат 
қилдим. Улардан нуқул «Жавобгарнинг тўлов им-
конияти йўқ», деган бир хил жавобни оламан. Са-
марқанд вилояти мажбурий ижро бюроси вакил-
ларидан бири ўтган йилнинг сўнгигача суд қаро-
рида кўрсатилган маблағни жавобгардан ундириб 
берамиз, деган эди. Яқинда у билан яна хабарлаш-
дим. Афсуски, умидимни пучга чиқариб, яна илга-
ригидек «Тўлаш имконияти йўқ экан», деган жа-
вобни олдим. Охири асабларим чарчаб, ҳаммасига 
қўл силтадим. 

Мамлакатимиздаги ҳамма яхши инсонлардан, 
раҳбарлардан, «Ishonch» газетаси таҳририяти-
дан илтимос қиламан, мана шу масалада амалий 
ёрдам беринг. Ахир мен ҳам онаман. Келгуси йилда 
катта ўғлим ўн саккиз ёшга тўлади. Ўқийман, 
кейин уйланаман, деса дардимни кимга айтаман? 

Яхшиямки, маҳалламизда яхши инсонлар бор 

экан, уларнинг беминнат ёрдами билан уйимизга 
яқин масофада жойлашган оилавий поликлини-
кага ишга жойлашдим. Рўзғорни амал-тақал қи-
либ турибман. Аммо катта ташвишларга ку-
чим етмайди. Илтимос, ёрдам беринг... 

Гулжаҳон МАҚТАГАНОВА
Кармана тумани 

Бухоро
вилояти

Дилдаги гаплар

дардимни 
aритганларга раҳмат

Узоқ йиллар далада ишладим. 
Намгарчилик, оғир меҳнат сало-
матлигимга путур етказди. Тизза 
бўғимида суяк емирилиши ташхиси 
билан даволандим. Муолажалар 
наф бермади. Бор-будим дори-дар-
монга сарф бўлди. Оёқдан қолиб 
саккиз ой шифтга термулиб ёт-
дим. Охирги чора жарроҳлик амали-
ёти дейишди. Бу амалиёт учун ўт-
тиз миллион сўм маблағ сарфланар 
экан. Бизда бундай пул йўқ.

Турмуш ўртоғим иккимиз арзи-
маган нафақага кун кўрамиз. Ўғлим 
юрак нуқсони билан туғилган. Шу-
нинг учун уни ҳар жабҳада аяймиз, 
моддий кўмак сўрамаймиз. Топга-
нини оиласи-ю уч норасидасига ет-
казса бўлгани. Операция учун та-
лаб этиладиган  маблағни тўлаш 
имконимиз йўқлиги сабаб туш-
кунлигим ортгандан ортиб борди. 
Бир умр юра олмай қоламан, деган 
ваҳима қалбимни кемирди. Шундай 
 пайтларда турмуш ўртоғим менга 

далда бўлиб турди, Аллоҳ бир ер-
дан ёрдам етказади, кўрасан, деб 
кўнглимни кўтаришдан чарча-
мади. 

Шукрки, ўша ёрдам кўп ўтмай 
эшигимизни қоқди. «Аёллар даф-
тари» асосида кўмак таклиф қи-
либ келишганида қувониб кетдим. 
Сунъий бўғим қўйиш амалиёти 
учун керакли маблағ ажратиб бе-
рамиз, дейишди. Операция учун 
йигирма етти миллион сўм маб-
лағ ўтказиб берилгач жарроҳ-
лик столига ётдим. Ҳозир аҳво-
лим анча яхши. Ҳассага таяниб ўр-
нимдан туряпман, бир-икки қадам 
ташлаб мустақил юришни бошла-
дим. Олти ойлардан кейин кўрма-
гандай бўлиб кетасиз, дейишяпти 
шифокорлар. 

Ташвишимга шерик бўлиб, 
менга ёрдам қўлини чўзган, дар-
димни аритганларга «Ishonch» га-
зетаси орқали ўз миннатдорли-
гимни билдираман.

Зуҳро ЖЎРАеВА
Когон тумани

Сурхондарё
вилояти

Интилганга толе ёр

қўлдан берганга
 қуш тўймас

Сариосиё туманининг «Ма-
данкон» маҳалласида яшайман. 
Аёл бошим билан рўзғорнинг бу-
тун юкини зиммамга олганман. 
Қийналган вақтларим кўп бўлди. 
Кимдан мадад кутишни билмай 
аро йўлда қолганимда «Аёллар 
дафтари»га киритилдиму тур-
муш тарзим бутунлай ижобий 
томонга ўзгарди.

Хотин-қизларга томорқадан 
даромад манбаи сифатида фойда-
ланиш учун имтиёзли кредитлар 
берилаётганини эшитиб, маҳалла 
раисига учрашдим. Илтимосим 
ерда қолмади, тадбиркорлик қили-
шим учун 31 миллион 900 минг сўм 
олиш ва иссиқхона қуришим учун 
шароит яратилишига кўмакла-
шилди. Беминнат кўмак сабаб то-
морқамнинг бир қисмида иссиқхона 
ташкил қилдим.

 Бугун иссиқхонада етишти-
рилган бодринг, помидорлар ғарқ 
пишиб, кўзни қувнатиб турибди. 
Кунора бозорга чиқариб, сотиб кел-
япмиз. Энди аввалгидек хавотирим 

йўқ, аксинча, эртанги кунга ишон-
чим баланд. Олдинлари болала-
римнинг келажаги ҳақида ўйлашга 
қўрқар эдим. Сабаби, ишсиз, қў-
лим калта эди-да. Баъзан кундалик 
юмушларга чиқиб, арзимаган чой-
чақа олар, бундай ишлардан олади-
ган даромадим билан базўр қозон 
қайнатардим. Энди эса...

Излаган имкон топар, дейи-
шади. Кўпинча, кенг ҳовлиси бўла 
туриб ҳеч нима экмасдан дав-
лат менга ёрдам қилиши ке-
рак, муҳтожман, дея арз-дод қи-
лувчиларга қўлдан берганга қуш 
тўймас, озгина ҳаракат қилсанг, 
меҳнат қилсанг, томорқанг сени 
боқади, буни ўз тақдиримда кўриб 
турибман, дегим келади. Фақат 
одамнинг ўзида қунт, иштиёқ 
бўлса кифоя. 

Ҳаётим кимларгадир ўз йў-
лини топишида туртки, кимлар-
гадир хулоса чиқаришига сабаб 
бўлса, деган ўйда борича ёздим...

Наргиза АдИНАеВА
Сариосиё тумани

Эълонлар

Тошкент вилояти, Янгийўл туманидаги 
«VALI AGRO TA’MINOTCHI» масъулияти чеклан-
ган жамиятининг думалоқ муҳри йўқолган-
лиги сабабли бекор қилинади.

1995 йил 26 июлда Эминжа-
нов Кошак номига берилган №00-
21/9685 давлат далолатномаси 
йўқолгани сабабли бекор қили-
нади.

«Ishonch»га мактублар



4 Ishonch 2023-yil 14-fevral, SeSHaNBa
№ 21 (4773)KO‘zGu: Vatanni anglashdagi tengsiz siymolar

MУАССИС:

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

«ishonch»dan olingan
ma’lumotlarda manba sifatida gazeta 

nomi ko‘rsatilishi shart.
Mualliflar fikri tahririyat

nuqtai nazaridan
farqlanishi mumkin.

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning  seshanba,
payshanba va shanba

kunlari chiqadi.
Gazeta «ishonch»ning 
kompyuter markazida 
terildi va sahifalandi.

Tahririyat hisobraqami:
 2021 0000 0004 3052 7001,

aTiB «ipoteka bank»
yashnobod filiali,
bank kodi: 00959,
STir: 201133889,

OKeD: 58130

2007-yil 11-yanvarda
O’zbekiston
Matbuot  va axborot 
agentligida 
116-raqam  bilan 
ro‘yxatga olingan.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

Bosh muharrir
Husan erMaTOv

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»),                                                                         

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 21:00
Topshirildi – 21:20

Bahosi kelishilgan narxda

Navbatchi muharrir:
S. abdurahmonov

Musahhihlar:
D. Xudoyberganova,

D.ravshanova

Sahifalovchi:
H. abdujalilov

Hududlardagi
muxbirlar:

Qoraqalpog‘iston Respublikasi – 
(+998-97) 506-86-98

Andijon viloyati – 
(+998-99) 889-90-23

Buxoro viloyati – 
(+998-91) 406-43-24

Jizzax viloyati –
(+998-99) 889-90-34
Namangan viloyati – 
(+998-99) 889-98-02

Navoiy viloyati –
(+998-99) 889-90-28
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-99) 889-90-32
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Gazeta ofset usulida,
A-2 formatida bosildi.
Hajmi 2 bosma taboq.

Buyurtma G-213
Nashr ko‘rsatkichi: 133

1  2  3  4  5  6
Umumiy adadi 31576
14752 nusxasi «Sharq» 

nashriyot-matbaa aksiyadorlik 
kompaniyasi bosmaxonasida

chop  etildi.
Korxona manzili: Toshkent shahri,

Buyuk Turon ko‘chasi, 41-uy.

Сўз мулкининг султони Мир 
Алишер Навоий ҳамда 
шоҳ ва шоир Заҳириддин 

Муҳаммад Бобурнинг таваллуд 
кунлари муносабати билан Соғ-
лиқни сақлаш ходимлари касаба 
уюшмаси Республика кенгаши ва 
Андижон давлат тиббиёт инсти-
тути ҳамкорлигида «Икки буюк 
даҳо» деб номланган бадиий-му-
сиқий тадбир ташкил қилинди. 
Унда профессор-ўқитувчилар 
ҳамда талабалар иштирок этди.

Соғлиқни сақлаш ходим-
лари касаба уюшмаси Ре-
спублика кенгаши раиси 
Фарҳоджон Ханапияев, инсти-
тут ректори  Мадамин Мадази-
мов ва бошқалар  икки буюк 
мутафаккирнинг ибратли  ҳаёт 
йўллари, юксак инсоний фази-
латлари, уларнинг асарларида 
тараннум этилган одоб-ахлоқ, 
ватанга садоқат, одамийлик 
тушунчалари ҳақида сўз юри-

тишди. Талабалар ижросида 
тақдим этилган ғазал ва рубо-
ийлар тадбирга кўтаринки кай-
фият улашди.

– Бугун ҳар қачонгидан кўра  
Ҳазрат Навоий, шоҳ ва шоир 
Заҳириддин Муҳаммад Бобур-
нинг ҳаёти ва ижодини ўрга-
нишга эҳтиёж сезяпмиз, – дей-
 ди Андижон давлат тиббиёт инс-
титути «Ўзбек тили ва адабиё  ти» 
кафедраси катта ўқитувчиси 
Маҳфуза Қўзибоева. – Улар Ва-
танни севиш ва юксак инсоний 
туйғуларни идрок этишда тенги 
йўқ сиймолардир.   

Тадбирда фаол қатнашчи-
ларга Соғлиқни сақлаш ходим-
лари касаба уюшмаси Респуб-
лика кенгашининг фахрий ёрлиқ 
ҳамда эсдалик совғалари топши-
рилди.

Анваржон ҳАЛИМОВ
«iSHONCH»

Юртимизда буюк шоҳ ва сар-
карда, серқирра ва сермаҳсул 
шоир, тарихчи ва географ Заҳи-
риддин Муҳаммад Бобурнинг та-
валлуд санаси кенг нишонланаёт-
ган шу кунларда таниқли ёзувчи 
Пиримқул Қодировнинг «Юл-
дузли тунлар» романи ёдимга 
тушди. Мен бу асарни сал ол-
дин катта қизиқиш билан ўқиган-
дим. У улуғ бобокалонимизнинг 
ҳаёти ва ижодий фаолияти, ма-
шаққатларни қандай енгиб ўтгани 
тўлақонли ёритиб берилгани би-
лан менда катта таассурот қол-
дирганди. 

Роман Тоҳир ва Робия исмли икки ёш-
нинг бир-бирига чин муҳаббатини 
баён этиш билан бошланади. Кейин 

уни ўқиганингиз сайин мураккаб ва чигал 
вазиятларга дуч келаверасиз. Шунинг ба-
робарида ҳам шоҳ, ҳам шоир бобомизга 
нисбатан меҳрингиз ва ҳурматингиз янада 
ошиб бораверади. 

Бобур жуда ёшлигиданоқ кўп савдо-
ларни бошидан кечиради. Айниқса, унинг 
12 ёшида бутун бошли давлатни бошқар-
ганидан огоҳ топгач, ҳайратга тушасиз. Са-
марқандни эгаллаш чоғидаги қийинчилик-
ларга, хиёнат ва разолатга дуч келганига 
қарамай, барчасини сабот билан енгиб ўт-
ганидан фахрланасиз. Пировардида Шай-
бонийхон «Мен қанча жанг қилган бўлсам, 
ҳақиқий, енгилмас, елкаси курашга тўймас 
Бобурдек ўғлонни энди кўрдим ва у билан 
бўлган жангларни ҳақиқий уруш ҳисоблай-
ман», деб бежиз айтмаганига ишонч ҳосил 
қиласиз.  

Афсуски, ҳар тарафлама қақшатқич зар-
баларга учраган, ўз она диёрига сиғмаган, 
энг қийин вазиятда умр йўлдоши ҳам юз 
ўгирган Бобур мирзо ноиложликдан Ҳин-

дистон сари отланишга мажбур бўлади. 
Кейинчалик эришган муваффақиятлари 
ҳақида эса шундай деб ёзади: «Мен барча 
душманларимдан ва қилган жангларим-
нинг ҳар биридан янгича жанг усулларини 
ўрганганман, шунинг учун Иброҳим Лўдий 
билан бўлган даҳшатли жангда ғалаба қо-
зондим». Бу гапдан ўтмиш инсонни тарбия-
лайди деган хулоса чиқариш керак. 

Шу ўринда Бобур бобомизнинг волидаи 
муҳтарамаси ва опаси ҳақида бир оғиз тўх-
талиб ўтайлик. Қутлуғ Нигорхоним садоқатли 
ёр бўлишидан ташқари,  зурриётлари тақди-
рини ўйлайдиган, шу мақсадда ҳар қандай 
азоб-уқубатларга ҳозиру нозир ўзбек она-
лари тимсолидир. Теран фикрлайдиган, би-
лимли ва оқила Хонзодабегим эса жигаргў-
шаси Бобурнинг бахти учун ўз бахтидан кеч-
ган сабрли ва гўзал аёлдир. Она-боланинг бу 
борадаги матонати ва жасорати  китобхон 
юрагини ларзага келтиради.

«Юлдузли тунлар»ни ўқий бошлашим 
биланоқ бир-бирига занжирдек чамбар-
час боғланган ва шиддат билан ривожла-
ниб бораётган воқеалар  оғушига сингиб 
кетгандай бўлдим. Муаллиф шундай маҳо-
рат билан қалам тебратганки, мутолаа да-
вомида ҳар қандай ўқувчи ҳам ўзини ўша 
даврларда рўй берган воқеалар гирдобига 

тушиб қолгандек, ўша замон кишилари би-
лан бирга нафас олаётгандек ҳис этади. 

 Буюк аждодларимиз ҳақида тарихий 
асарлар яратилиши, биз ёшлар учун ўтми-
шимизни билиш, бутун оламга довруғи кет-
ган улуғ алломаларимизнинг ҳаёти, илмий 
ёки ижодий фаолияти билан яқиндан та-
нишиш учун имконият эшикларининг катта 
очилиши демакдир. Шу нуқтаи назардан 
қараганда, Пиримқул Қодировнинг «Юл-
дузли тунлар» романи ҳам беқиёс аҳами-
ятга эга. Буни ушбу  асар анча йиллардан 
буён ҳамюртларимиз томонидан меҳр би-
лан ўқилаётганидан билиш мумкин. Мен 
ҳам Заҳириддин Муҳаммад Бобурни айнан 
мана шу китоб орқали танидим ва у ҳақда  
кўплаб маълумотларга эга бўлдим. Қола-
верса, мутолаа давомида билим олиш, ҳар 
қандай вазиятда ҳам сабрли ва садоқатли 
инсон бўлиш, мавжуд тўсиқларни бардош 
билан енгиш, ҳаётга теран нигоҳ билан қа-
раш зарурлигини ўргандим. 

Зеро, асарнинг тарбиявий, илмий ва та-
рихий аҳамияти ниҳоятда катта. Шунинг 
учун бошқаларга ҳам уни ўқишни тавсия 
қиламан. 

Гулшаной АЛИЖОНОВА,
ЎзЖОКУ талабаси

МеН бОбУР бОбОМИзНИ 
ҚАНДАЙ ТАНИДИМ?

14 февраль – заҳириддин Муҳаммад бобур таваллуд топган кун

– аълонур бахтинурович, ай-
тинг-чи, кимлар ва қай тартибда 
донор бўлиши мумкин?
– «Донор» сўзи лотинчадан таржима 

қилганда «туҳфа қилмоқ» деган маънони 
англатади. Чунки донор ўз қонини бериш 
орқали кимнингдир ҳаётини сақлаб қо-
лиши, унга ҳаёт туҳфа қилиши мумкин. 
Донорлик икки шаклда: қон ва ички ор-
ганларни тўлиқ ёки бир қисмини бериш 
орқали амалга оширилади. Қон донор-
лиги учун эса ҳар доим талаб ва таклиф 
мавжуд. 

18 ёшдан ошган, вазни 50 килограмм-
дан ортиқ бўлган ва ўзини соғлом деб 
билган, ирқи, касби, жинсидан қатъи на-
зар, ҳар бир инсон қон ва унинг компо-
нентлари учун донор бўла олади. 

Инсон организмида 4,5-5 литр қон 
бўлади. 500 мл.гача қон топшириш ор-
ганизм учун хавфсиз. Ҳар бир донорлик 
амалиётида ўртача 350-400 мл. қон оли-
нади. Бунинг учун юртдошларимиз ке-
либ, истакларини билдиргач, анкета тўл-
дирадилар ва терапевт суҳбатидан ўтади-

лар. Суҳбатда донорликка даъвогарнинг 
шамоллаган, хасталанган ёки жиддий 
касаллик билан оғриган-оғримаганига 
аниқлик киритилади. Ҳаммаси яхши бўл-
ган тақдирда ҳам дастлабки лаборатор 
текширувлари олинади. Гемоглабин миқ-
дори, умумий қон таҳлили олиниб, фақат 
яхши натижа олганларга қон топшириш-
га рухсат берилади. Қон топширилгач, 
донорга текин нонушта – тухум, сариёғ, 
ширинчой ва бошқа егуликлар берилади. 

– донорлар қон топширишдан 
олдин нималарга аҳамият бериши 
зарур ва қандай одамлар донор 
бўла олмайди?
– Донорлик амалиётини бажариш-

дан аввал, қон берувчи ўз саломатлиги-
ни муҳофазалаш ҳамда топширилажак 
қон сифатини яхшилаш мақсадида бир 
неча жиҳатларга диққат қаратиши лозим. 
Мунтазам равишда тўлақонли овқатла-
ниш, кун давомида кўпроқ суюқликлар 
истеъмол қилиш муҳим. Амалиётдан 2-3 
соат олдин ёғли, аччиқ таомлар емаслик 
лозим. Ёғли овқатлар қоннинг сифатига 
таъсир қилади ва унинг даво самарасини 
камайтиради. Оч қоринга қон топшириш 
мумкин эмас, шунинг учун донор эрта-
лаб енгил нонушта қилиб келиши лозим 
бўлади. Тиниқиб ухлаш ҳам керак. Тунги 
навбатчиликдан кейин қон топшириш 
тавсия этилмайди, чунки навбатчиликда 
кўп қувват сарфланади. Бу эса организмда 
модда алмашинувига таъсир қилади. До-
норликкача икки кун мобайнида спиртли 
ичимликлар ичиш мутлақо тақиқланади. 
Донорлик амалиё тидан кейин йўқотил-
ган суюқлик ўрни 36 соат ичида, эритро-
цитлар 8 ҳафта мобайнида, плазма 3-5 
кун ичида, тромбоцит ва лейкоцитлар 
5-7 кун давомида тикланади. Шундан 
келиб чиқиб, тўлиқ қонни йилига 4-5 
марта (эркаклар ҳар 2 ойда, аёллар ҳар 3 
ойда) топшириш тавсия қилинади. Плаз-
ма ва қоннинг бошқа компонентларини 
ҳар 14 кунда топшириш мумкин.

Кимлар донор бўла олмаслигига кел-
сак, бунга тўсқинлик қилувчи доимий 
ва вақтинчалик омиллар мавжуд. ОИТС, 
ОИВ, заҳм, вирусли гепатитлар, сил, қон 
касаллик лари, миопия, юрак, ўпка, жи-
гар ва буйрак етишмовчилигини бош-
дан кечирган шахс лар касаллик қачон 
ва қай даражада кечгани ҳамда даво 
муолажалари натижасидан қатъи назар, 
донор бўла олмайди. Енгил шамоллаш, 
антибиотиклар қабул қилиш, аёллардаги 
ҳайз даври, операциялар ва сафарлардан 
 кейинги ҳолатда ҳам донорликка вақтин-
чалик тўсиқлар мавжуд. 

– қон топшириш донор саломатли-
ги учун ҳам фойдалими? қолавер-
са, баъзида «касал бўлганимда қон 
қуйишган. ўшанда гепатит вируси-
ни юқтирганман», каби гап-сўзлар 
ҳам қулоғимизга чалинади. бу гап-
ларда қанчалик жон бор? 
– Донорлик нафақат қон олувчи, бал-

ки қон берувчининг саломатлиги учун 
ҳам фойдали. Донорлар бошқаларга қа-
раганда 5 йил кўпроқ умр кечиришади. 
Қон топширган одамда енгиллашиш, қон 
айланишининг яхшиланиши кузатила-
ди. Ҳар қандай қон топшириш организм 
учун енгил стресс ҳисобланади. Бундай 
енгил стресслар ташқи муҳитнинг салбий 
омилларига таъсирчанликни оширади. 
Бахтсиз ҳодисалар, операциялар чоғида 
организмнинг оғир талафотларга учраш 
эҳтимоли донорларда бошқаларга қара-
ганда камроқ бўлади. Чунки донор орга-
низми қон йўқотишга мослашган бўлади 
ва оғир асоратларни ҳам нисбатан ен-
гилроқ ўтказади. Донорлик инфаркт ва 
бошқа юрак-қон томир касалликлари 
келиб чиқиши хавфини бир неча бор 
камайтиради.  Доимий равишда қон ва 
унинг компонентларини топшириш ҳу-
жайраларнинг табиий янгиланишига ва 
организм ёшаришига олиб келади. 

Кейинги саволингизга келсак, тўғри, 
бундай гап-сўзларни ўзимиз ҳам эшит-

ганмиз. Албатта, қон қуйишга эҳтиёж 
бўлганида қон препаратлари билан ҳам 
даволаниш имконияти бўлса, шифокор-
лар, албатта, дори препаратлари ёрда-
мида даволанишни маъқуллайди. Чун-
ки энг ривожланган технологик ускуна 
ҳам 00,001 фоиз бўлса ҳам хато қилиши 
мумкин. Бундай ҳолатлар қачон кузати-
лиши мумкин? Масалан, донор икки-уч 
кун олдин бирор вирусни юқтирган 
бўлиши мумкин. Одатдаги ИФА текши-
рувларида қонга 14 кундан кўп муддат-
да юққан вирусларни аниқлаш мумкин. 
Бироқ улар 14 кунгача юққан вирусни 
аниқлаб беролмайди. Бироқ, ПЦР усу-
лидаги лаборатория таҳлилида 14 кун 
ичида юққан, ҳаттоки бир кун олдин 
орттирилган вирусни ҳам аниқлаш им-
конияти бор. Аммо ҳар бир одамнинг 
иммунитети, ҳолати ҳар хил бўлгани 
боис, мазкур усулдаги текширувнинг 
аниқлиги ҳам 100 фоиз тўлақонли тўғри 
чиқишига шубҳа бор. 

Энг ривожланган давлатларда ҳам 
ПЦР текшируви аниқлиги юқори бўл-
са-да, ундаги барча таҳлилларнинг тў-
лиқ 100 фоиз тўғри чиқишига кафолат 
йўқ. Шунинг ўзи ҳам юқоридаги каби 
ҳолатлар юзага келиши мумкинлигига 
асос бўлади. Аммо биз марказимизда 
энг замонавий ускуналар, технология-
лардан фойдаланиб, таҳлилларнинг 
мукаммал чиқишига ҳаракат қиламиз. 
Бироқ вилоятлардаги қон қуйиш фи-
лиалларимиз тўлалигича ҳали бундай 
лаборатория жиҳозлари ва препарат-
лари билан таъминланмаган. Айрим 
йўналиш ларда ускуналаримиз бору, би-
роқ уларга зарур биокимёвий восита-
лар хориждан келтирилгани боис ишла-
та олганимиз йўқ. Хуллас, замонавий 
технологик ускуналарга зарурат бор. 

2022 йил 9 августдаги «Республикада 
қон билан ишлаш хизмати муассасалари 
фаолиятини янада такомиллаштириш ва 
аҳоли орасида беғараз донорлик ҳара-

катини ривожлантириш чоралари тўғри-
сида»ги Президент қарорига асосан, 
Рес публика қон қуйиш маркази ва унинг 
ҳудудий филиаллари зарур янги ускуна-
лар билан жиҳозланиши белгиланган. 
Мазкур қарор ижроси таъминланиши на-
тижасида бу борадаги ишларнинг сифа-
ти янада юқори даражага кўтарилишига 
умид қиламиз. 

– мамлакатимизда донорлик 
қандай ҳимояланган, улар учун 
қандайдир рағбат ёки имтиёзлар 
борми? 
2002 йилда қабул қилинган «Қон ва 

унинг таркибий қисмлари донорлиги 
тўғрисида»ги қонуннинг 5-моддасига 
мувофиқ, қон ва унинг таркибий қисмла-
рини тиббий эҳтиёжлар учун топшириш 
донор томонидан ихтиёрий тарзда амал-
га оширилади, мажбурлашга йўл қўйил-
майди. Қон топшириш чоғида донор қо-
нун ҳужжатларида белгиланган тартибда 
соғлиғи сақланиши кафолати тиббиёт 
ходимлари томонидан таъминланиши, 
соғлиғига етказилган зарар ўрни қопла-
ниши ва бепул овқат билан таъминлани-
ши ҳуқуқларига эга. 

Донорга ҳар сафар қон топширган 
куннинг эртасига дам олиш учун ўртача 
иш ҳақи сақланган ҳолда қўшимча бир 
кун берилади. Донорнинг хоҳишига кўра, 
мазкур дам олиш куни ҳар йилги меҳнат 
таътилига қўшиб берилиши мумкин. Қон 
ва унинг таркибий қисмларини мун-
тазам ҳамда бепул топширувчи донор 
«Ўзбекис тон Республикаси фахрий доно-
ри» кўк рак нишони билан тақдирланади 
ва энг кам иш ҳақининг 15 баравари миқ-
дорида бир марталик тўлиқ бериладиган 
пул мукофотини олади.

Бундан ташқари, фахрий донорлар 
ўзлари учун қулай бўлган вақтда йиллик 
асосий меҳнат таътилига чиқиш, шаҳар 
жамоат транспортининг барча турла-
ридан (йўналишли ва йўналишсиз так-
силардан ташқари) бепул фойдаланиш, 
санаторий-курортларда даволаниш учун 
йўлланмаларни навбатсиз олиш, доимий 
(йилига камида 3 марта қон топширувчи) 
донорлар ва уларнинг яқин қариндошла-
ри (ота-онаси, турмуш ўртоғи, фарзанд-
лари, ака-ука ва опа-сингиллари, турмуш 
ўртоғининг ота-онаси) стационар даво-
ланиш жараёнида зарурат туғилганда қон 
ва унинг таркибий қисмлари билан бепул 
таъминланиш имкониятига эга. 

Мамлакатимизда қон етказиб бе-
ришда танқислик мавжуд. Бироқ бунинг 
ечимини топиш фақат шу йўналишда 
ишлайдиганларга боғлиқ эмас. Ҳаммамиз 
буни тўғри тушунган ҳолда иш тутиши-
миз, бир-биримизга кўмаклашишимиз, 
донорликнинг аҳамиятини халқ орасида 
тўғри ва тушунарли тарғиб қилишимиз 
зарур. Чунки эртага бизни нима кутаёт-
ганини билмаймиз, эҳтимол, ўзимиз ҳам 
қон қуйилишига эҳтиёжманд бўлиб қоли-
шимиз мумкин.

«ISHONCH» мухбири
зебо намозова 

суҳбатлашди

Саломатлик

ОддИЙ Ва ОЛИЙ қаҲРаМОнЛИК

Қоннинг қийматини дунёда 
ҳеч бир нарса билан таққослаб 
бўлмайди. У ҳаёт асоси, бебаҳо. 
Унинг таркибий қисмлари бе-
мор ҳаётини сақлаб қолиш учун 
муҳим воситадир. Маълумот-
ларга кўра, ҳар бир мамлакат ўз 
аҳолисининг қонга бўлган тала-
бини қондириш учун 1000 нафар 
кишига донорлар сони 30 нафар 
ва ундан ортиқ бўлиши, қон 
компонентлари билан таъмин-
лаш учун эса донорлар сони ҳар 
1000 нафар кишига 10 нафар ёки 
аҳоли сонига нисбатан 1 фоизни 
ташкил этиши зарур. Ўзбекис-
тонда эса бу рақам 5 нафарга 
тўғри келади. Агар мазкур кўр-
саткич 10 нафарга ошса, халқи-
мизнинг қонга бўлган талаби 
100 фоизга қопланади.
Бугун шу йўналишда қилинаёт-
ган ишлар, янгиликлар ва мавжуд 
муаммолар хусусида республика 
қон қуйиш маркази раҳбари 
аълонур саидов билан
суҳбатлашдик.

Андижон
вилояти

Икки буюк 
даҳога эҳтиром

Qоn – hayot asosi


